
உகச. அறக்கழி வுடையன பொருட்பயன் வரினே:

வழக்கென வழங்கலும் பழித்த தென்பர்

இளம் பூரணப் :

என்-எனின். மேலதற் கோர் புறனடை.

(இ-ள்.) அறத்திற் கழிவுடையன. பொருட்குப் பயன்பட வரின் அதனை வழக்கென்று வழங்குதலும் பழித்ததென்றவாறு,

பொருளாவது அகப்பொருளும் புறப்பொருளும், அறத்திற் கழிவு வரும் அகப்பொருளாவது பிறன் மனைக் கூட்டம்,

பொருட்பயன் வருதலாவது அவராலே பொருள் பெறுதல் அவ்விடத்து இன்பமும் பொருளும் பயப்பினும் அதனை வழங்கு தலும் பழிக்கப்பட்ட தென்றவாறு உம்மை முற்றும்மையாகலான்’ வழக்கென் றுரை யற்க என்றவாறு.

'எனைத்துணைய ராயினும் என்னுந் தினைத்துணையுந்

தேரான் பிறனில் புகல்.’’ (குறள், கசசர்

க"பொருட் பயம்பட வரின் பா.வே பழித்தன்றென்ப பா.வே.

1. அறக்கு அழிவுடையன அறத்திற்கு அழிவுடையன. அறத்திற்கு மாறுபட்ட செயல்கள் என்பர் இளம்பூரணர். அறம் என்னும் மகர வீற்றுப் பெயர் முன் குவ்வுருடி புனருமிடத்து இடையே வருதற்குரிய அத்தும் இன்னுமாகிய சாரியைகளின்றி 'அறக்கு எனப்புணர்ந்தது செய்யுள் விகாரம்.

'அறத்திற்குமாறான செயல்கள் பொருளாகிய பயனைக் குறித்து வந்தால் அதனை உலகியலில் வழங்கும் வழக்கு என்ற வகையில் எடுத்துரைத்தலும் சான் றோராற் பழிக்கப்பட் - குற்றம கும்' என்பது இச்சூத்திரத்துக்கு இளம்பூரணர் கொண்ட பொருளாகும். இங்கனம் பொருள் கொள்ளும் முறையில் இச்சூத்திரத் திற்கு அவர் கொண்ட பாடம் "வழக்கென வழங்கலும் பழித்ததென்ப' என்பதாகும்

"பழித்தன்றென்ப எனப்பாடங்கொண்டு இச்சூத்திரத்திற்குப்பொருள் கூறுவர் கச்சின சர்க்கினியர்.

2. “உம்மை முற்றும்மையாகலான் வழக்கென்றுரை யற்க” எனக் காணப் படும் இவ்வுரைத் தொடர் “உம்மை இழிவு சிறப்பாதலான் வழக்கென்றுரை யற்க’ என்றிருத்தல் பொருத்தமாகும். வழக்கென வழங்கலும் பழித்ததென்ப' எனவரும் இத்தொல்காப்பியத் தொடர் க்கு 'உள்ளத்தால் உள்ள லுக்தீதே (திருக்குறள்உ. அவ.) என் புழிப்போல இளம் பூரணர் உரை கொண்டுள்ள திறம் இங்கு கருதத் தகுவதாகும்.

		 இப்பக்கம் கடைசியாக 12 மார்ச்சு 2018, 02:19 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

